
A L I M E N T A C I Ó N

Co obxectivo de responder ao título que encabeza este estudo, pre-
sentamos os resultados de dez casos prácticos investigados en diver-
sas granxas de España, onde se detectaron no ensilado implicacións 
negativas na calidade do leite, debido ao aumento de células somáti-
cas, mamites, cheiros e sabores no leite ou na súa composición. 

Como afecta a calidade do 
ensilado na saúde do ubre e a 
calidade do leite

Alexandre Udina
Director técnico de Adial | alexudina@adial.es

INTRODUCIÓN

Na toma de decisións do nu-
tricionista de vacún de leite 
cuestiónase o uso ou non de 

aminoácidos, os niveis de minerais, 
facer ración única ou lotes, usar for-
mulación con proteína degradable 
(NRC) ou con proteína metaboli-
zable (CNCPS), usar ou non graxas 
de sobrepaso e decidir entre xabón 
cálcico e palmítico ou usar ambas, 
medidas para o control do estrés 
calórico con reformulación ou non 
de verán, facer ou non crecemento 
acelerado na recría de xovencas, as 

estratexias de secado, o preparto 
con dieta aniónica ou non para che-
gar a DCAD neutro (0) ou negativo, 
o control das hipocalcemias persis-
tentes ou transitorias e a súa deter-
minación mirando Ca ao día 4 pos-
tparto, a formulación con niveis ou 
non de azucres, a formulación con 
amidón ruminal tendo en conta os 
niveis de � bra, o uso ou non de pro-
dutos gliconeoxénicos no posparto, 
a formulación da � bra con valo-
res de NDF e NDF dixerible ou de 
NDFu (non dixerible), a relación da 
dixestibilidade da � bra coa proteína 

degradable verdadeira (proteína de-
gradable menos amoníaco), e outras 
moitas consideracións. A todo isto, 
hai que sumar as estratexias de uso 
das forraxes ensiladas na ración, co 
control da súa calidade nutricional, 
a súa calidade fermentativa e a súa 
estabilidade aeróbica e microbioló-
xica, polo impacto que poden ter na 
produción, pero tamén na calidade 
do leite e a saúde do ubre, o que 
pode ter máis impacto nos resulta-
dos produtivos e sanitarios da vaca 
que calquera das decisións expostas 
con anterioridade.

DEZ CASOS PRÁCTICOS
A continuación, descríbense dez 
casos prácticos de dez explotacións 
diferentes, a modo de exemplo, onde 
o ensilado tivo implicacións negati-
vas na calidade do leite, por mor do 
aumento de células somáticas, ma-
mites, cheiros e sabores no leite ou 
na composición.

Caso 1. Granxa en Vic (Osona)
Aproximadamente, 200 vacas en 
lactación (marzo 2024). Detécta-
se leite para elaborar iogures con 
problemas de mal sabor e mal 
cheiro; para fabricar queixos, ob-
sérvanse problemas tecnolóxicos 
e mal cheiro. O nutricionista co-
menta que “o leite cheira a vaca 
morta”. Lévase a cabo unha audi-
toría dos silos e analíticas do fer-
mentativo (silos de millo, sorgo, 
cebada e trigo).

No fermentativo do silo de trigo 
cun 27 % MS, hai un 7,3 % acéti-
co, 2,7 % butírico, 0,2 % láctico, pH 
4,5, 184 mg/kg etiles, 0,8 % etanol, 

 NAS GRANXAS AVALIADAS, 
OBSERVÁRONSE DIVERSAS 
IMPLICACIÓNS NEGATIVAS NA 
CALIDADE DO LEITE DEBIDAS A 
UN ENSILADO INADECUADO

1,2 % propanol, 8 % cinzas, 12,8 % 
amoníaco (sobre total N). A fermen-
tación foi acética e butírica, cun ni-
vel tan alto de butírico que explica 
a proteólise (amoníaco alto) e o mal 
cheiro e sabor do leite polo efec-
to de produtos da fermentación do 
tipo aminas bioxénicas. As esporas 
de clostridio pasan do silo ás feces 
e de alí contaminan ao leite; iso ex-
plica os problemas tecnolóxicos nos 
queixos (inchazóns).

Neste caso, incorpórase ao pen-
so que se lle fornece á granxa unha 
zeolita do tipo clinoptilolita como 
secuestrante de aminas e regula-
dora de amoníaco (por intercambio 
catiónico), e dilúese o ensilado na 
ración para solucionar o problema  
de cheiros e gustos no leite polas 
aminas.

Caso 2. Granxa en Navarra
Unhas 140 vacas en lactación; pro-
blemas de mamites en outubro de 
2023 (están en 400.000 RCS/ml 
leite cando o normal era estar en 
200.000 células/ml).

Cos datos do Excel do RCS no leite 
do robot Horizon Lely (2023), ob-
sérvase como o aumento de células 
somáticas correspóndese con empe-
zar a dar o silo de millo na ración, 
chegando a dobrar os niveis, e en 
analíticas obsérvanse valores moi 
altos de micotoxinas do tipo tricote-
cenos (vomitoxina) tanto en unifeed
como no silo de millo (por riba das 
1.000 ppb sms), que, polo seu efecto 
inmunosupresor, poden explicar o 
problema de aumento de mamites.

Ademais, en situacións de estrés 
calórico, hai unha sobreestimula-
ción inmune con hipoxia en intesti-
nos e produción de HSP (heat shock
proteins), que provoca disfunción 
das unións estreitas e permeabilida-
de intestinal, que tamén pode expli-
car os aumentos de mamites.

Granxa 1 (silo de trigo)

Granxa 1. Analítica fermentativa do silo de trigo no LKS

Caso 3. Granxa en Galicia
Aproximadamente, 150 vacas en 
muxido. Durante a colleita de millo 
de 2023, déronse altas producións 
(“supercolleita”) e deixouse parte 
para facer gran húmido (pastone), 
pero viñeron 35 días sen parar de 
chover entre outubro e novembro, 
polo que as espigas de millo estaban 
moi tocadas e con niveis altos de 
micotoxinas (vomitoxina, zearaleno-
ne…). Ao empezar a usar este pas-
tone en febreiro de 2024 na ración, 

aumentan as células somáticas, a 
mamite e a consecuente baixada de 
produción, polo que se debe incor-
porar un adsorbente de micotoxi-
nas e diluír a súa inclusión na mes-
tura para reverter a problemática.

Caso 4. Granxa no Alt Empordà 
(Xirona)
Con 150 vacas en lactación, ensila-
dos de millo e cereal (cebada), con 
aumento do RCS no leite ao empe-
zar co silo de cebada (37 % MS) no 

verán 2023 e hai un aumento de 
mamites colibacilares todo o verán. 
Detéctanse problemas de quece-
mento no silo de cebada e a mes-
tura. O silo de cebada ten mofos e 
realízanse analíticas do microbioló-
xico do silo de cebada e do unifeed, 
fermentativo do silo e micotoxinas 
do unifeed. 

Nos resultados analíticos detéc-
tase unha microbioloxía de entero-
bacterias na mestura alta, pero é o 
silo de cereal o que presenta valores 
moi altos (máis de 4.000.000 ufc/g 
de enterobacterias), que é, xa que 
logo, o principal contaminante da 
mestura. 

Neste caso incorpórase un hi-
xienizante con ácidos orgánicos 
e sales na mestura (con fórmico, 
benzoico e sórbico na súa compo-
sición) para controlar as entero-
bacterias. Unha explicación é que 
o silo estaba quente e con crece-
mento de levaduras (temperaturas 
investidas) e, como estas son lacta-
to-consumidoras, subiron o pH do 
silo (pola desaparición de láctico), 
o que favoreceu o crecemento de 
mofos e de enterobacterias. 

Ademais, ao ser verán, en situa-
cións de estrés calórico (HS) indú-
cese hiperpermeabilidade do tracto 
gastrointestinal, o que permite un 
aumento da transferencia do con-
tido luminal, como os lipopolisa-
cáridos bacterianos á circulación 
sistémica (Lambert et al., 2002; 
Baumgart e Rhoads, 2013; Liu et 
al., 2013), e tamén se produce unha 
hipoxia intestinal, que contribúe ao 

Granxa 4. Analítica do microbiolóxico do silo de cebada

Granxa 2. Comézase silo millo novo o 01/10 e fanse analíticas o 31/10 polo aumento 
de células somáticas en leite 

Datos do robot de muxido Horizon Lely (2023)

 EN SITUACIÓNS DE ESTRÉS 
CALÓRICO, PRODÚCESE 
UNHA SOBREESTIMULACIÓN 
INMUNITARIA CON HIPOXIA 
INTESTINAL E PRODUCIÓN DE 
HSP (PROTEÍNAS DE CHOQUE 
TÉRMICO), QUE PROVOCA 
DISFUNCIÓN DAS UNIÓNS 
ESTREITAS E PERMEABILIDADE 
INTESTINAL, O QUE PODE 
EXPLICAR O AUMENTO 
DA MASTITE

Millo xa seco e tocado antes de recoller par gran 
húmido (granxa 3)

aumento de produción intestinal de 
reactivos ao osíxeno e de estrés oxida-
tivo (Hall et al., 2001; Cao et al., 2018).

Caso 5. Granxa en Lleida
2.000 vacas en lactación, con pro-
blemas de baixada de inxesta MS 
e o cheiro do silo de millo é moi 
forte e desagradable, a alcohol. 
Problemas de RCS altos co uso des-
te silo (novembro de 2020). Realí-
zase unha auditoría de forraxes e 
unha toma de mostras do silo de 
millo polo forte cheiro a alcohol e 
por estar relacionado o seu uso coa 
aparición dos problemas. Na analí-
tica, detéctanse niveis altos no ter-

zo inferior do silo de millo, tanto 
de etil lactato como de etil acetato, 
e tamén algo de propiles. A suma 
de todos os ésteres sitúase por riba 
do límite de 200 mg/kg sms. Os és-
teres fórmanse pola reacción entre 
un alcohol e un ácido carboxílico 
(por exemplo, etanol + ácido lác-
tico forman o etil lactato) e o seu 

vp056_alimentacion_adial_galego_remaqueta.indd   166vp056_alimentacion_adial_galego_remaqueta.indd   166 22/12/2025   12:41:0522/12/2025   12:41:05



 12.2025 | Vaca Pinta n.º 56 | 167

A L I M E N T A C I Ó N

principal efecto é unha baixada 
na inxesta e apetencia do silo, coa 
problemática que iso implica. 

Caso 6. 2.ª Granxa en Navarra
240 vacas en lactación. Ensilado 
de raigrás mal fermentado (outu-
bro 2020), con niveis altos de butí-
rico e aminas (total de aminas bio-
xénicas: 6,23 g/kg; pH: 6,6; total N 
amoniacal: 27,8 % sobre o N total).

Problemas de cetose, descenso 
de produción, baixo consumo e 
mamites. Estes niveis tan altos de 
amoníaco provocan un aumento de 
urea no leite e as aminas bioxéni-
cas teñen efectos negativos en saú-
de do ubre e causan inmunosupre-
sión, mamites, laminite, destrución 
mucosa dixestiva, cheiro a rancio e 
pútrido etc.

A presenza de aminas bioxénicas 
indica tamén que houbo proteóli-
se por clostridios, e en analítica 
hai un nivel de butírico no silo de 
raigrás do 2 %, aínda que o ácido 
butírico está limitado a un máximo 
de 50 g/vaca/día, debido ao risco 
de cetose nutricional, xa que ni-
veis altos de beta-hidroxibutirato 
(BHB) en sangue se correlacionan 
con mamites por teren reducida a 
capacidade de fagocitose de neu-
tró� los e macrófagos.

Caso 7. Granxa en Palencia
Maio 2021; 100 vacas en produ-
ción. Desde a central leiteira de-
tectan niveis de a� atoxina por riba 
do límite legal (0,05 ppb). A a� ato-
xina é unha micotoxina de Asper-
gillus sp., que afecta á inmunida-
de, polo que inhibe a fagocitose e 
a formación de linfocitos, diminúe 
a resposta inmunitaria e é hepato-
tóxica. Hai redución da produción. 
A taxa de transferencia da alimen-
tación (pensos e ensilados) a leite 
é do 0,3 ao 6,2 % (Veldman, 1992), 
pero con inmunode� ciencia, a taxa 
de transferencia é maior (pode 
chegar a ser de máis do 10 %), me-
tabolízase en fígado e aparece no 
leite como a� atoxina M1. Na au-
ditoría dos ensilados detéctase no 
silo crecemento de Aspergillus sp.
e en analítica por ELISA, e logo por 
HPLC, confírmase o nivel de a� a-
toxina por riba de 5 ppb sms, polo 
que se decide usar secuestrante 
con bentonita 1m558 e limitar o 
ensilado na ración; con iso, a situa-
ción normalízase nuns días.

Granxa 5. Resultados analíticos do fermentativo do silo de millo cos niveis de etiles 
e propiles (ésteres) 

Niveis de aminas bióxenas (en g/kg MS) e os seus efectos nas vacas
Concentración de aminas* Comentarios 

<5 g/kg MS
Niveis aceptables, aínda que se describiron algúns efectos negativos 
con só 1g/kg MS ou 2 g/kg MS.

De 5 a 15 g/kg MS
Niveis altos. Indica degradación de aminoácidos por 
microorganismos, con infl uencia negativa sobre a inxestión, 
produción de leite e problemas de saúde.

>15 g/kg MS
Niveis moi altos, con infl uencia moi negativa na inxestión, produción 
e saúde. Non debería usarse o ensilado na ración.

*Suma de putrescina + cadaverina + histamina + feniletilamina + triptamina + tiramina 
Fonte: LKS, 2012

Item
Esquerda Centro Dereita

Sup. 
esq.

Centro 
esq.

Inf. 
esq.

Sup.
central Centro Inf. 

central
Sup.
der.

Centro 
der.

Inf. 
der.

DM1 30,9 31,7 28 29,9 31,4 31,2 32 34,9 31,6
pH 3,65 3,52 3,72 3,71 3,57 3,54 3,72 3,69 3,48
NH3-N 0,14 0,1 0,13 0,13 0,12 0,1 0,12 0,11 0,07
WSC2 0,69 0,72 1,23 0,64 0,64 1,17 0,7 0,68 1,77
Ácido láctico 3,8 3,28 3,45 3,16 3,49 3,78 3,28 2,89 3,69
Ácido acético 2,78 3,24 3,88 2,98 2,84 2,5 3,36 2,77 2,44
Relación láctico/acético 1,37 1,16 0,9 1,06 1,23 1,51 0,98 1,05 1,51
Ácido propiónico 0,04 0,04 0,13 0,11 0,03 0,07 0,02 0,02 0,02
Etanol 0,03 0,04 0,02 0,08 0,03 0,3 0,34 0,01 0,27
n-Propanol 0,24 0,26 0,9 0,33 0,24 0,37 0,15 0,21 0,11
1,2-Propanediol 1,73 2,34 3,07 1,9 2,39 1,12 2,74 2,13 1,66
Acetato de etilo3 0 0 0 0 0 0 0 0 0
Lactato de etilo3 112 423 1382 99 677 0 0 0 0
Acetato de propilo3 0 0 165 0 0 0 0 0 0
1im%, 2carbohidratos hidrosolubles, 3 in mg/kg DM

Granxa 8. Analítica de minerais de mestura unifeed por XRF

Fonte: Alpavet-Cumberland Valley Lab.

Granxa 7. Aspergillus sp., produtor de afl atoxinas 
no ensilado

Caso 8. Granxa en Barcelona
Unhas 350 vacas en lactación. Ob-
sérvanse problemas de baixa por-
centaxe de graxa no leite en maio de 
2022. Sospéitase de niveis baixos de 
potasio nas forraxes pola composi-
ción da ración, polo que se recolle 
unha mostra TMR de vacas en 

Granxa 9. Analítica do fermentativo do silo de centeo no LKS por química húmida

Granxa 10. Cromatografía de gases e para analizar alcois (silo de millo)

lactación e lévase a cabo unha ana-
lítica de minerais vía XRF (� uores-
cencia de raios X por dispersión de 
enerxía). 

No resultado analítico detéctase 
un 1,24 % de potasio sobre mate-
ria seca, e faise suplementación con 
carbonato de potasio para chegar ao 
1,5 % K sms na ración (1,8 % K no 
verán polas perdas do estrés calóri-
co). Corrìxese o problema da graxa 
coa suplementación de potasio.

Caso 9. Granxa en Ávila
En xaneiro de 2025, empezan a ter 
problemas de inxestión co silo de cen-
teo, así como baixada de produción 
e aumento do RCS no leite. Tómanse 
mostras do silo e realízase unha 
analítica do fermentativo por quí-
mica húmida, onde se observa que 
a fermentación foi maioritariamen-
te acética, cun 7,5 % de acético, 
un 3,2 % de láctico e niveis altos 
de propanol e de amoníaco (12 % 
sobre o total de N), polo que se in-
corpora un silicato secuestrante de 
alcohois e NH3 para intentar mello-
rar a inxestión, e redúcese tamén a 
inclusión do silo na ración.

Hai que diferenciar se a fermenta-
ción acética é debido a bacterias he-
terofermentativas, como por exem-
plo Lactobacillus buchneri que se 
inocula para producir acético (polo 
seu efecto antifúnxico que mellora 
a estabilidade do ensilado), ou se se 
produce pola acción de enterobac-
terias, como é este caso. Forman 
parte da microbiota epifítica das fo-
rraxes e son indesexables, xa que, 
como son anaerobias facultativas 
Gram-, poden competir coas BAL 
ao inicio da fermentación. Ademais, 
segundo as cepas, poden producir 
desde acético e etanol ata NH3 por 
degradación de proteínas. 

Nos ensilados adoita haber pre-
senza de Erwinia herbicola, Rahnella 

aquitilis, Enterobacter agglomerans, 
Escherichia coli, Serratia fonticola, 
Hafnia Alvei o Klebsiella sp. 

Tamén hai que considerar o risco 
de endotoxinas (LPS) producidas po-
las enterobacterias e que provocarán 
mamites (Lindgren, 1991).

Caso 10. Granxa en Toledo
Marzo 2025. O ensilado de millo 
con baixa MS e cheiro a quitaes-
maltes de unllas (acetona ou propa-
nona) C3H6O. Forte e intenso cheiro 
a alcohol no silo, con redución da 
inxestión. Fanse analíticas do fer-
mentativo e analítica de alcohois por 
cromatografía de gases, porque, aín-
da que o leite ten bo cheiro e sabor, 
ao fermentar o leite para iogur, este 
ten cheiro e gusto a cebola.

Cos resultados da cromatografía 
de gases obsérvase un nivel moi 
alto de propanol, que, ao metaboli-
zar, dá lugar a propanaldehído, que 
é o causante do cheiro e gusto a ce-
bola nos iogures. Os aldehidos son 
produto da metabolización de alco-

Granxa 9. Analítica do fermentativo do silo de centeo no LKS por química húmida

Franxa de cor violeta por mor dos fermentos (etanol) 
no silo

hois (deshidroxenación), mentres 
que as cetonas, coma a propanona 
(acetona), xa se producen nas fer-
mentacións iniciais. Así, o metanol 
metabolízase en formaldehído, o 
etanol en acetoladehído e o propa-
nol en propanaldehído. 

Este proceso de fermentación 
propiónica e formación de propa-
nol, que logo dá propanaldehído, 
corrixe cun aumento da MS nos 
silos de millo e coa inoculación de 
bacterias lácticas homofermenta-
tivas que dirixan a fermentación. 
Neste caso, reduciuse a inclusión 
do silo problemático na ración 
para resolver o problema do gusto 
a cebola nos iogures. 

 NOS RESULTADOS 
ANALÍTICOS DETÉCTASE 
UNHA MICROBIOLOXÍA DE 
ENTEROBACTERIAS NA MESTURA 
ALTA, PERO É O SILO DE CEREAL 
O QUE PRESENTA VALORES 
MOI ALTOS (MÁIS DE 4.000.000 
UFC/G DE ENTEROBACTERIAS), 
QUE É, DAQUELA, O PRINCIPAL 
CONTAMINANTE DA MESTURA

AMPLA GAMA DE PRODUTOS PARA UN MELLOR RENDEMENTO DA TÚA PRADEIRA

Para reducir o efecto limitante do pH e controlar o aluminio nas terras de 
cultivo é recomendable aplicar emendas calcarias ou magnésicas. 

Transporte a calquera punto de España e Portugal

ESTENDIDO REGULADO POR GPS

ENCALADO AGRÍCOLA ·   ENVASADO DE CALES E DOLOMÍAS ·  ALIMENTACIÓN ANIMAL ·  CAMAS DE VACÚN

• EMENDA CALCARIA, CAL VIVO GRANULADO (90 % CaO)
Alta porcentaxe en calcio. Valor neutralizante: 90 %

• EMENDA CALCARIA, CAL VIVO GRANULADO DOLOMÍTICO
(35 % MgO / 60 % CaO)
Alta porcentaxe de magnesio. Valor neutralizante: 95 %

• EMENDA CALCARIA, CAL VIVO (80 % CaO)
Gran poder de neutralización. Valor neutralizante: 80 %

• EMENDA CALCARIA, CAL APAGADO (65 % CaO)
Potencia o rendemento agrícola. De fácil asimilación.   
Valor neutralizante: 65 %

• EMENDA CALCARIA, CAL APAGADO + DOLOMÍA   
(53 % CaO / 23 % MgO)
Achega magnesio. Favorece a actividade clorofílica da planta. 
Valor neutralizante: 83 %

• EMENDA CALCARIA, CARBONATO CÁLCICO (56 % CaO)
Para terra e camas hixiénicas. Eficaz na redución de mamites 
ambientais e dermatites. Apropiado para a produción de
todo tipo de pensos. Valor neutralizante: 56 %

• EMENDA CALCARIA DE CARBONATO CÁLCICO MAGNÉSICO, 
GALIMAG (33 % CaO / 17 % MgO)
Achega magnesio. Valor neutralizante: 60 %

• EMENDA CALCARIA, GRANICAL G60 SUPRA (54 % CaO / 1 % MgO)
Fácil aplicación e asimilación. Valor neutralizante: 56 %

• EMENDA CALCARIA, GRANICAL G60 PLUS (47,35 % CaO / 6 % MgO)
Fácil aplicación e asimilación con achega de magnesio. 
Valor neutralizante: 59 %

